А  Ж   Р   И   М

2020 йил октябрь ойининг 16 куни жиноят ишлари бўйича Пастдарғом туман судининг очиқ суд мажлиси ўз биносида бўлиб,
Раислик этувчи:- Х.Чиниев, судья ёрдамчиси Б.Матназаровнинг котиблигида, тарафлардан Пастдарғом туман прокурори ёрдамчиси С.Назаров ва 37-сонли манзил колонияси вакили У.Аликуловларнинг иштирокида, Самарқанд вилоят ИИБ 37-сон манзил колония бошлиғининг тақдимномасига асосан юборилган,
Маҳкум: Раджабов Рустам Рашидович – 1978 йил 17 май куни Қашқадарё вилояти, Косон туманида туғилган, миллати ўзбек, Ўзбекистон Республикаси фуқароси, маълумоти ўрта, оилали, 2 нафар фарзанди бор, “Косон нефт-газ қидирув экспедицияси” МЧЖда қўриқлаш хизматининг               2-разряд қоровули лавозимида ишлаган, муқаддам судланмаган, қамоққа олингунга қадар Қашқадарё вилояти, Косон тумани, “Қуйбоғ” МФЙда яшаган Р.Раджабовга нисбатан ўталмай қолган жазо муддатини Ўзбекистон Республикаси ЖК 74-моддасига асосан енгилроғи билан алмаштириш ҳақидаги ҳужжатларни кўриб чиқиб, қуйидагиларни

А   Н    И   Қ   Л   А   Н   Д   И :-  

Маҳкум Раджабов Рустам Рашидович жиноят ишлари бўйича Косон туман судининг 2018 йил 16 май кунидаги ҳукмига кўра, Ўзбекистон Республикаси ЖКнинг 270 – моддаси 1 – қисми, 273 – моддаси 1 – қисми, 25,273 – моддаси 5 – қисми билан айбли деб топилиб, ЖКнинг 
57,59 – моддасига асосан 5 йил 2 ой муддатга озодликдан маҳрум қилиниб, жазони умумий тартибли колонияда ўташлик белгиланган.
Жиноят ишлари бўйича Нишон туман судининг 25.08.2020 йилдаги ажримига кўра, Ўзбекистон Республикаси ЖИКнинг 113 – моддасига асосан ўталмаган 2 йил 7 ой 24 кун озодликдан маҳрум қилиш жазосини ўташ учун манзил колонияга ўтказилган.
Маҳкум Раджабов Рустам Рашидович 37-сон манзил колонияга 
2020 йил 09 сентябрь куни жазо муддатини ўташ учун этап бўлиб келган.
Самарқанд вилоят ИИБ 37-сон манзил колония маъмурияти туман судига тақдимнома билан мурожаат қилиб, маҳкум Раджабов Рустам Рашидович суд томонидан тайинланган жазо муддатини ўташ учун манзил муассасага келган кундан бошлаб, унга якка тартибда тартибот ва тарбиявий ишлар олиб борилгани, у муассасада ва туркумда бўладиган оммавий тартибот ва тарбиявий тадбирларга фаол иштирок этгани, берилган топшириқларни ўз вақтида бажариб, ўзининг меҳнат севарлиги билан бошқаларга ўрнак кўрсатиб келаётганини, ҳулқ атвори яхши эканлигини инобатга олиб, 2020 йил 16 октябрь кунига қадар ўталмай қолган 2 йил 6 ой 
3 кун жазо муддатини Ўзбекистон Республикаси ЖК 74 – моддасига асосан енгилроғи билан алмаштиришни сўраган.  
Суд, маҳкум Раджабов Рустам Рашидовични кўргазмасини, Пастдарғом туман прокурорининг ёрдамчиси С.Назаров ва манзил колония вакили У.Аликуловнинг Самарқанд вилоят ИИБ 37-сон манзил колония маъмурияти томонидан келтирилган тақдимномани каноатлантириш ҳақидаги фикрини эшитиб, маҳкум Раджабов Рустам Рашидовичга нисбатан тўпланган хужжатларни ўрганиб, муҳокама қилиб, маҳкум Раджабов Рустам Рашидовичга нисбатан Ўзбекистон Республикаси ЖК 74-моддасига асосан суд томонидан тайинланган жазони иккидан бир қисмини ўтаганлиги сабабли, Самарқанд вилоят ИИБ 37-сон манзил колония томонидан келтирилган тақдимномасини қаноатлантиришликни ва ўталмай қолган 2 йил 6 ой 3 кун жазосини енгилроғи билан алмаштиришни лозим деб топади.
	Суд, Ўзбекистон Республикаси Олий суди Пленумининг 2016 йил 
27 – декабрдаги “Жазони ўташдан муддатидан илгари шартли озод қилиш ва жазони енгилроғи билан алмаштириш бўйича суд амалиёти тўғрисида”ги    28 – сонли Қарорининг 19 – бандида “Жазони ўташдан муддатидан илгари шартли озод қилиш ёки жазони енгилроғи билан алмаштириш тўғрисидаги тақдимнома қаноатлантирилганда судья маҳкумга тегишлича                           ЖК 73 – моддасининг 5 – қисми ёки 74 – моддасининг 7 – қисмида назарда тутилган қоидаларни тушунтириши шарт бўлиб, бу ҳақда ажримнинг қарор қисми ва суд мажлиси баённомасида кўрсатилиши лозим” деб кўрсатилган раҳбарий тушунтиришларига амал қилган ҳолда маҳкумга мазкур талабларни тушунтиришликни лозим топди.  
Юқоридагиларга асосланиб, Ўзбекистон Республикаси 
ЖК 74 – моддаси ва ЖПКнинг 536 – моддасига қўлланиб, суд 

А  Ж  Р  И  М      Қ  И  Л  А  Д  И

Самарқанд вилоят ИИБ 37-сон манзил колониянинг тақдимномаси қаноатлантирилсин.
Маҳкум Раджабов Рустам Рашидовичнинг 2020 йил 16 октябрь кунига қадар ўталмай қолган 2 (икки) йил 6 (олти) ой 3 (уч) кун жазоси шу муддатга аҳлоқ тузатиш ишлари жазоси билан алмаштирилсин, ҳар ойлик иш ҳақидан 20 (йигирма) фоиз миқдорида давлат фойдасига ундирилсин. 
Жазо жазони ижросини назорат қилувчи органлар белгилаб берадиган жойларда ўташлик белгилансин. 
Маҳкум Раджабов Рустам Рашидовичнинг ўталмай қолган жазоси давомида янги жиноят содир этса, суд унга ЖК 74-моддасининг 7-қисмига асосан ва ЖК 60-моддасида назарда тутилган қоидаларга мувофиқ жазо тайинланиши тушунтирилсин.
Ажримдан норози томон 10 (ўн) кунлик муддат ичида шикоят, прокурор протест келтириш ҳуқуқига эгадирлар.
	
Раислик қилувчи:-							 	   	    Х.Чиниев

